
MØTEprotokoll.

Kommunestyret
Møtestad:
KOMMUNESTYRESALEN, STOREBØ



Møtedato:
30.03.2009
Kl: 15.00

Tilstades på møtet:

	Medlemar:
	Helge Andre Njåstad, Jostein Blænes, Renate Møgster Klepsvik, Helge Otterå, Ronald Persen, Narve Møgster, Jane Stangeland, Ove Fagerbakke, Andreas Risøy, Ingrid Vågen Duesund, Ingunn Berge Vik, Julie Solbakken, Kurt Frank, Arne Kalve Klepsvik, Christian Halstensen og Torfinn Grav.  

	Forfall:
	Kjetil Østervold, Olav Njåstad, Øystein Østervold, Edvard Johannes Stangeland, Morten Storebø  

	Varamedlemar:
	Ingolv Skumsnes og Eli Torgnes Sæle,  

	Frå adm. (evt. andre):
	Rådmann Rolf Nøstdal, økonomisjef Steinar Hole, helse- og sosialsjef Arve E. Sunde og nestleiar Astrid N. Fagerbakke  

	
	

	Innkalling:
	Ingen merknader  

	Merknader:
	Lensmann Per Nordstrand orienterte kommunestyret om aktuelle saker med spesiell vekt på utfordringer innan rus.  

	Handsama saker:
	Saksnummer: 0020/09 t.o.m. 0045/09  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 30.03.2009

______________________      ______________________      ______________________

Helge Andre Njåstad                Christian Halstensen                  Kurt Frank

Ordførar

0020/09
MØTEBOKA FRÅ MØTE 02.02.2009 

Vedtak:

Møteboka frå møte i kommunestyret 02.02.2009 vert godkjent slik ho ligg føre.

0021/09

UNDERSKRIVING AV MØTEBOKA 

Vedtak:

Til å skriva under møteboka saman med ordføraren vert vald:

Christian Halstensen og Kurt Frank.
0022/09

POLITISK KVARTER 

Handsaming: 

Ordføraren orienterte om:

Livoglystprosjekt på Storebø

Kommunalkomiteen på besøk i Austevoll 3. februar

Ferjedrift/ferjefrekvens – oppdatering på status

Hufthamar ferjekai – planar for utviding

Ny finansieringssøknad frå Austevoll bruselskap AS med 30 år ferjetilskott

Evt. bruk av midlane til brua i Torangsvåg og vegar/gang- og sykkelsti på Storebø i tilleg til bompengereduksjon

Fiskerihamn i NTP – 220 mill. til Rabben/Salthella. Oppstart 2014 – 2019.

Kommuneøkonomi – innkjøp og tilsetjingsstopp

Spørsmål frå Arne Kalve Klepsvik:
Ferjefrekvensen – oppmodar kommunestyret om å gjera vedtak i saka.

Svar frå ordføraren:
Tok opp spørsmålet og det vart samrøystes vedteke å ta saka opp som siste sak i møte.

Spørsmål frå Ove Fagerbakke:
Kommentar til innkjøps- og tilsetjingsstoppen. Representanten meinte det ikkje var tilsikta at vedtaket skulle føre til utilsikta problem. Tilsetjingsstoppen bør praktiserast slik at interne tilsetjinger kan gå sin gang, då dette i praksis er flytting av folk.

Svar frå rådmannen:
Innkjøps- og tilsetjingsstoppen skal ikkje endre på tenestetilbodet. Den blir praktisert strengt. Det er gjort 2 unntak frå tilsetjingsstoppen – tilsetjing av lege og skulesjef. Dersom det ikkje vert tilsett lege vil kommunen måtte nytta vikarer som vil bli dyrare.

Avdelingsleiarane går gjennom budsjetta som vert kvalitetssikra av økonomisjefen. Innkjøps- og tilsetjingsstoppen vil bli oppheva for dei avdelingane som vert ”friskmeldt”.

Vil bli lagt fram enkeltsaker dersom innkjøps- og tilsetjingsstoppen rammer tenestetilbodet.

Spørsmål frå Narve Møgster:
Trafikksikring/fartsdump i Kolbeinsvik, sak i 2007. Vegkontoret har gjeve melding om at dei kan forventa svar på søknad i 2008. Stilte og spørsmål om saksgong ved godkjenning av fartsdumper på kommunale veg. Ber administrasjonen undersøkja saka.

Svar frå rådmannen:
Administrasjonen undersøkjer saka og legg fram notat til kommunestyre.

Spørsmål frå Renate Møgster Klepsvik:
Korrespondanse med båt til dei ytre øyane i forhold til nye ruter frå 1. mai 2009.03.

Svar frå ordføraren:
Viktig at rutene korresponderer. Skyss, Tide og Statens vegvesen planleggjer. Kommunen må engasjere seg i rutetilboda.

Spørsmål frå Jostein Blænes:
Austevoll er eit godt samfunn å leva i, jfr. orientering frå lensmannen. Vil likevel peika på at det skjer drap i landet av ustabile personer, viser til saker den siste tida. Austevoll er eit tverrsnitt av befolkninga. Psykisk helse – arbeid med dette i Austevoll. Blir personar med psykiske problem fulgt godt nok opp.

Svar frå helse- og sosialsjefen på vegne av rådmannen:
Generelt kan ein aldri garantera mot dette. Spesialisthelsetenesta og kommunen har eit godt samarbeid og arbeidet med psykisk helse i Austevoll fungerer godt.

Vedtak:

  Vert lagt ved møteboka.  
0023/09

REFERAT OG MELDINGAR 

Handsaming: 

  Det var lagt fram følgjande nye pkt. under referat og meldinger:

Pkt. 24 – Brev til Statens vegvesen frå ordførar i Bergen og ordførar i Austevoll vedk.  

               seinferje mellom Bergen og Austevoll.

Pkt. 25 – Brev til Austevoll kommunestyre frå helse- og sosialsjefen vedk. treningskontakter – 

               støttekontakter.

Vedtak:

  Vert lagt ved møteboka.  
0024/09

MØTEPROTOKOLL FRÅ MØTE I KONTROLLUTVALET 24.02.2009 

Vedtak:

  Austevoll kommunestyre tek møteprotokoll frå møte i kontrollutvalet 24.02.2009 til orientering.  
0025/09

MELDING OM KOMMUNEN SINE LÅN OG LÅNEVILKÅR 

Vedtak:

  

  Austevoll kommunestyre tek rådmannen si melding om kommunen si lånegjeld og lånevilkår til orientering.  
0026/09

RAPPORT OM OVERSKRIDING AV HELSE- OG SOSIALBUDSJETTET FOR 2008 

Vedtak:

  Kommunestyret bed om at rådmannen innskjerpar rutinane for rapportering av budsjettavvik.  
0027/09

SKATTEOPPKREVJAREN SIN ÅRSRAPPORT 2008 OG REVISJONSRAPPORT 2008  VEDKOMANDE SKATTEOPPKREVJARFUNKSJONEN

Vedtak:

  Austevoll kommunestyre tek skatteoppkrevjaren sin årsrapport 2008 og kontrollrapport 2008 vedkomande skatteoppkrevjarfunksjoen i Austevoll til orientering.  
0028/09

REKNESKAP 2008 - BRUK AV MOMSKOMPENSASJON I DRIFT 

Vedtak:

  Austevoll kommunestyre vedtek at momskompensasjonen for dei tiltaka som er nemnde i saksframlegget vert nytta til å styrkja drifta og i staden vert finansiert ved bruk av salsinntekter og refusjon frå fylkeskommunen.  
0029/09

OVERFØRING AV UNYTTA LØYVINGAR FRÅ 2008 TIL 2009 VEDKOMANDE SKULAR 

Vedtak:

  

  Austevoll kommunestyre vedtek at unytta midlar til rehabilitering av skulebygg 

kr. 9.457.912,- vert overført til bruk i 2009.  
0030/09

BUDSJETT 2009 - NY VURDERING 

Vedtak:

Austevoll kommunestyre viser til budsjettrundskriv frå fylkesmannen og sluttar seg til  

målsetjinga om å redusera driftskreditten med 5 – 6 mill. årleg til det oppsamla underskotet  

frå 1998 – 2004 er attendebetalt.  Dette må innarbeidast i budsjettarbeida.

Austevoll kommunestyre viser til rådmannen sitt saksframlegg og rapporteringer om 

økonomi etter 1. kvartal.   Når fylkesmannen peiker på at inntektssida i budsjettet er usikker 

grunna finanskrise og mogleg skattesvikt for heile landet (noko som og får konsekvensar for  

Austevoll sjølv om Austevoll isolert sett ikkje får skattesvikt) må utgiftssida i budsjettet  

haldast.

Rådmannen må tilpasse aktiviteten i alle  avdelinger til dei rammene som er lagt i budsjett 2009.  Dersom prognosar syner fare for overskridingar må rådmannen setje i verk tiltak umiddelbart.  Tiltak av prinsippiell karakter, samt vesentlege endringer av tenestetilbodet (nivå og omfang) må fremjast for politisk handsaming.

Austevoll kommunestyre er ikkje nøgd med økonomirapporteringa slik den har vore i samband med situasjonen i 2008.  Nye og forbetra rutinar må innarbeidast der ein må leggje opp til dialog, prosessar og rapportering internt i den  kommunale organisasjonen, - mellom avdelingane og etatsjef/rådmann og mellom rådmann og politisk nivå.

  
0031/09

ELDREOMSORG - FRAMTIDIG STRUKTUR - EVENTUELL SAMANSLÅING AV STOREBØ OG SELBJØRN PLEIE- OG OMSORGSENTER.

Handsaming: 

Framlegg frå Senterpartiet v/Ingrid Vågen Duesund:

”Senterpartiet ser med uro på at sal av Selbjørn pleie- og omsorgsenter er nemnd i utgreiinga i 

 saka.

Kommmunestyret ber rådmannen greia ut eit slikt framlegg:

· Selbjørn pleie- og omsorgsenter vert oppretthalde med visse endringer

· Byggja om slik at alle demente kan samlast i ei avdeling

· Evt. bruka nybygget til avlastning for heimebuande eldre og/eller korttidsplasser for pasienter ferdigbehandla på sjukehus i påvente av sjukeheimsplass eller koma heim

· Storebø pleie- og omsorgsenter vert rein sjukeheim for heile kommunen.”

Framlegget vert oversendt rådmannen utan realitetsbehandling.  
  
Vedtak:

  Kommunestyret ber om ei utgreiing av konsekvensar dersom ein veljer å samle all 

sjukeheimsdrift/heildøgnsdrift innan eldreomsorga ved ei framtidig utviding av pleie- og  

omsorgsenteret på Storebø.  Rådmannen får i oppdrag å arbeida vidare med saka og sende  

saka til høyring til berørte partar.

  
0032/09

REGLAR FOR TILSKOT TIL LAG OG ORGANISASJONAR I AUSTEVOLL KOMMUNE 

Vedtak:

  Austevoll kommunestyre godkjenner reglar for tilskott til lag og organisasjonar i Austevoll kommune i samsvar med framlegg til reviderte reglar.

  
0033/09

REGLAR FOR TILDELING AV KULTURPRIS 

Vedtak:

Austevoll kommune vedtek at kommunen skal halda fram med utdeling av kulturpris etter følgjande kriteriar:

1. Som ein stimulans for det lokale kulturlivet kan ein kvart år dela ut ein kulturpris til kunstnarar, kulturarbeidarar eller lag og organisasjoner med tilknyting til Austevoll kommune.

2. Prisen kr. 10.000,- vert gjeven for aktivt, friviljug og uløna kulturarbeid over lengre tid, for særleg fortenestefulle einskildtiltak eller til planlagd utdanning til friviljug arbeid.

3. Framlegga skal vera skriftlege og grunngjeve.  Austevoll formannskap gjer endeleg vedtak om kven prisen skal gå til.

Kr. 10.000,- vert løyvd frå kulturbudsjettet.

  
0034/09

FERJEFRI KYSTSTAMVEG MELLOM STAVANGER OG BERGEN - HORDFAST 

Vedtak:  

  
1.  Austevoll kommunestyre viser til Samarbeidsrådet for Sunnhordland sin samferdsleplan 

     der rådet går inn for ein ferjefri kyststamveg mellom Stavanger-Bergen. Ein ferjefri    

     kyststamveg vil ha positiv verknad for konkurransekraft, transport, miljø og reiseliv.


2.  Austevoll kommune ser det som viktig at det vert sett i gang ein fylkesdelplanprosess med 

     sikte på å avklara den framtidige løysinga og trase for ferjefri kyststamveg.

  3.  Austevoll kommunestyre ser det som naturleg  at det i planprosessen også vert vurdert ein  

       trase mellom Stord og Austevoll med tunnel og vidare med tunnel til Os. Dette er heilt klart den kortaste moglege trase mellom Bergen og Stavanger.

0035/09

NY ORGANISERING AV REGIONRÅDET BERGEN OG OMLAND 

Vedtak:

  

  Austevoll kommunestyre godkjenner at Regionrådet Bergensregionen er registrert som eit interkommunalt organ etter kommunelova sin § 27 og godkjenner Regionrådet sine vedtekter datert 30. april 2005.  
0036/09

FLOTHOLMEN - SØKNAD OM UTBYGGING I KOMMUNAL REGI. 

Handsaming: 

Jane K. Stangeland var ugild under handsaminga.  
Vedtak:

  

  Austevoll kommunestyre er positiv til å byggje ut infrastruktur frå sjøområdet-Flotholmen og til eksisterende kommuneveg som OPS-prosjekt (offentleg privat samarbeid). 

1.   Søknad om rammeløyve (byggeløyve) for infrastruktur må sendast til avd. for  

      byggesak, jf plan- og bygningslova §§ 93 og 95a.

2.
 Faktureringsplan/ avtale må utarbeidast mellom Naustlaget Flotholmen/eigarar og   

      Austevoll kommune. Vidare må det utarbeidast avtale om drift- og vedlikehald av   

      infrastrukturen, utan kostnader for kommunen.

3.  Austevoll kommune innhenter pris frå føretak (innan fagområdet,-veg, vatn og avløp) 

     vedk byggesøknad, PRO/ KPR, materiale for og utlegging på doffin-basen, samt   

     arbeidteikninger, m.m. 

4.  Anbod lysast ut i  kommunal regi og Austevoll kommune står som byggherre/  

     tiltakshavar. 

5.
Deler av meirverdikompensasjonen går til Austevoll kommune som  byggherre/ tiltakshavar, her visast det til kommunenen sin nødvendige medverknad i prosjekteringa og utføringa av tiltaket. Deler av meirverdikompensasjonen vert gjeve som tilskot til tiltaket.

6.  Austevoll kommunestyre gjev rådmannen fullmakt til å framforhandle avtaler/ kontrakter, 

     samt signering av desse. Vidare frå rådmannen fullmakt til å avgjere størrelse på delen av 

     momskompensasjonen som går til Austevoll kommune, jf. Pkt. nr. 5.



  
0037/09

EIGEDOMSSKATT PÅ OPPDRETTSANLEGG - TAKSERING 

Vedtak:

  

  Austevoll kommunestyre løyver inntil kr. 200.000,- til innføring og taksering av eigedomsskatt på oppdrettsanlegg.

Det vert føreteke følgjande endringar i budsjettet for 2009:

Konto nr. 12700.1123.1200 ”prosjekt eigedomsskatt- konsulenttenester” vert ført opp med kr. 200.000,-.  
Konto nr. 5500.8800 ”dekking av tidlegare års negative driftsresultat” vert redusert med 

kr. 200.000,-.
0038/09

SØKNAD OM KJØP AV TILLEGGSAREAL 

Vedtak:

  

  Austevoll kommunestyre godkjenner at Kåre Sandtorv får kjøpt tilleggsarealet det er søkt om nord for kommunehuset vist i søknad vedlagt og som innteikna på vedlagt kart.

Rådmannen får fullmakt til å søkja frådeling og stå for salet av parsellen.  
0039/09

STORTINGSVALET OG SAMETINGSVALET 2009  SPØRSMÅL OM ENDRING AV RØYSTEKRINSINNDELINGA

  Vedtak:

  

  Austevoll kommunestyre vedtek at det ikkje vert gjort endringar i røystekrinsinndelinga ved stortingsvalet i 2009.   
0040/09

RV 546 HUFTHAMAR FERJEKAI-HAUGLAND.  FRAMLEGG TIL REGULERINGSPLAN FOR GANG- OG SYKKELVEG RV. 546 HUFTHAMMER FK - HAUGLAND

Handsaming: 

  Det vart lagt fram saksprotokoll frå møte i planutvalet 30.03.2009, sak 0041/09.

Vedtak:

  

  Austevoll kommunestyre godkjenner i medhald av pbl § 27-2, reguleringsplanen for gang- og sykkelveg Rv546 Hufthammer FK – Haugland. Plankartet er sist revidert den 27.03.2009 og føresegnene sist revidert den 27.03.2009.  
0041/09

GNR. 37 BNR. 1. AUSTEVOLL. FRAMLEGG TIL REGULERINGSPLAN FOR SØRAMARKA/ SVENA.

Vedtak:

  

  Austevoll kommunestyre godkjenner i medhald av pbl § 27-2, reguleringsplan for Søramarka/ Svena – gnr. 37, bnr. 001 og 005 mfl. Plankartet er datert 28.01.2009 og føresegnene dt. 28.01.2009.  
0042/09

GNR. 25 BNR. 10 STOREKALSØY.  REGULERINGSPLAN FOR BUSTADFELT VED KALSVÅG. 2.GANGS HANDSAMING.

Handsaming: 

Jane Stangeland var ugild under handaming av saka.

Det vart lagt fram saksprotokoll frå møte i planutvalet 17.01.2008, sak 0004/08, vedlagt skriv frå John Andre Bjørklund med underskriftslister, datert 15. januar 2008.  
Vedtak:

  

  Austevoll kommunestyre godkjenner i medhald av plan- og bygningslova § 27-2, reguleringsplan for gnr. 25, del av bnr. 10, Kalve på Storekalsøy.   Plankartet er sist revidert 23.01.2009 og føresegnene datert 01.12.2008.

0043/09

GNR. 35 BNR. 2, 2.GANGS HANDSAMING AV REGULERINGSPLAN FOR MELINGSVÅGEN, HUNDVÅKØY.

Handsaming: 

  Det vart lagt fram saksprotokoll frå møte i planutvalet 30.03.2009, sak 0042/09.

Vedtak:

Austevoll kommunestyre godkjenner i medhald av pbl § 27-2, reguleringsplanen  for gnr. 35, bnr. 002 Melingsvågen.   Plankart og reguleringsføresegner er dagsett 08.02.2008. 

Ettersom fylkesmannen har ståande motsegn til planen vert den oversendt departementet for endeleg godkjenning. 

0044/09

REHABILITERING AV AUSTEVOLL UNGDOMSSKULE 

Vedtak:

  Austevoll kommunestyre vedtek rehabilitering av Austevoll ungdomskule med ei kostnadsramme på inntil 13. mill kroner.

I tillegg kjem 1,5 mill. i tiltakspakken, i samband med utbygging for rørslehemma.

200.000 vert sett av til brannsikring av skulane.

Austevoll kommunestyre gjev rådmannen fullmakt til å sette i gang arbeid med teikningar, anbodsmateriale, samt utlegging som hovedentreprise på doffin-basen. Rådmannen får vidare fullmakt til å framforhandle avtaler/ kontrakter, samt signering av desse. Austevoll kommunestyre bed rådmannen om å opprette ei byggenemd/ arbeidsgruppe for prosjektet.

0045/09

GNR. 67 BNR. 12 BEKKJARVIK. GODKJENNING AV  REGULERINGSPLAN FOR KAIAR, MOLO, SMÅBÅTHAMN, BUSTADFELT, FORRETNING, KONTOR M.M.

Handsaming: 

Christian Halstensen var ugild under handsaming av saka.  
Det vart lagt fram saksprotokoll frå møte i planutvalet 30.03.2009, sak 0046/09.

Vedtak:

  

  Fylkesmannen har i brev dagsett 10.03.2009 og etter mekling trekt motsegna som vart fremja til reguleringsplanen.   Austevoll kommunestyre kan difor i medhald av pbl § 27-2, eigengodkjenne reguleringsplanen for gnr. 67, bnr. 12 med fleire i Bekkjarvik. Plankartet skal vise normalprofilene til dei ulike vegane i området. Desse skal teknast inn på kartet.

0046/09

FERJEFREKVENS AUSTEVOLL - KROKEIDE 

Handsaming: 

  Arne Kalve Klepsvik (H) tok opp sak om ferjefrekvens Hufthamar – Krokeide under politisk kvarter og oppmoda kommunestyret om å gjera vedtak i saka.
Det vart samrøystes vedteke å ta saka opp som siste sak i kommunestyremøte.

Vedtak:

  Sett fylkeskommunane i stand til å gje innbyggjarane gode ferjetilbod
Austevoll kommunestyre ynskjer at det vert satsa på ferjetilbod når dette ansvaret vert overført til fylkeskommunane i 2010. Nøkkelen for å lykkast er at fylkeskommunane får overført midlar til å kunne levere den standard NTP føreset. 

· Austevoll sitt største ferjesamband Hufthamar – Krokeide oppfylgjer ikkje NTP standarden slik regjeringa legg opp til i sitt framlegg til NTP. Kommunestyret viser til at sambandet snart vil ha ein trafikk på 1000 pbe pr døgn og soleis vil ein frekvens på 30 vera i tråd med NTP standarden. Kommunestyret har akseptert reduksjon på 7 turar for å delfinansiere Austevollsbrua. Det er langt frå dagens tilbod på 13 turar til NTP-standard minus 7 turar som vert 23 turar. Kommunestyret forventar at det vert rammene for overføringa til fylkeskommunen og dermed også tilbodet til Austevoll.
· Kommunestyret er i den samanheng uroa over denne formuleringa i NTP framlegget til regjeringa: Samferdselsdepartementet legger til grunn en videreføring av nivået i budsjettet for 2009 på 1 776 mill. kr til kjøp av ferjetjenester på riksvegnettet og det nye fylkesvegnettet.
· Kommunestyret forventar at fylkeskommunen får overført midlar i kommuneøkonomiproposisjonen til å kunne oppfylgje NTP standard på dette sambandet når fylkestinget overtar ansvaret 1.1.2010.

Rett utskrift:
Astrid Norunn Fagerbakke

